
Ada burung kacil satu.
Burung itu paling kacil deng paling...

Burung kacil itu tinggal deng Raksasa di
ruma satu yang paling bagus. Deng dia

paling sayang pa raksasa itu.
Raksasa itu paling bae, deng Raksasa itu

ada bili banya mainan untuk Burung
Kacil itu.

Kalu Raksasa tara ada di ruma, Burung
Kacil itu sedi.

Jadi, satu kali Burung Kacil itu pigi kong
cari pa Raksasa.

Burung Kacil itu terbang sampe kuliling
dunia.

Dia ingin cari sampe dapa pa Raksasa.
Jadi, dia tara tau, mo baistirahat di

mana?

Kong Burung Kacil itu berenti di utang
yang loas skali, ponong deng pohong-
pohong deng bunga-bunga deng yang
laeng-laeng yang paling bagus disitu.

Burung Kacil itu suka baramaeng
permata yang mangkilat. Tapi, Raksasa

itu ada di mana?

Burung Kacil itu bajalang sampe dia
maso di tampa yang pe salju banya skali.

Salju itu puti deng alus.

Kong dia babaguling di situ. Tapi dia inga
lagi, Raksasa ada di mana?

Di situ, Burung Kacil itu terbang jao
sampe di langit. Dia terbang di antara

bintang deng apa-apa yang ada di
angkasa.

Dia dapa lia bulan!
Dia dapa lia komet!

Tapi, dia inga lagi, Raksasa di mana?



8

Dari atas, dari dia pe mata yang tajam
itu, dia dapa lia sesuatu!

Apa itu?

Burung Kacil itu terbang ka bawa, turus
ka bawa, deng ka bawa. Di mana di mo

mendarat?

Burung Kacil itu mendarat di Raksasa pe
tangan kanan! Dia paling sanang skali

waktu dia lia pa Raksasa itu.
"Kita sayang pa ngana, Raksasa" Burung

itu manangis tahek-hek.

Raksasa itu kase dekat Burung itu dari
dia pe tangan, kong bilang, "Kita lagi

sayang pa ngana."






